
Vísa til símtals okkar nýverið sem fjallaði um grenndarstöðvar í borginni og hugsanlega aðkomu 
Fatasöfnunar Rauða krossins að þeim.

Fatasöfnun Rauða krossins safnar notuðum fötum og annarri vefnaðarvöru í fjáröflunarskyni. 
Starfsemin skipti verulegu máli við fjármögnun hjálparstarfs Rauða krossins um leið og hún ýtir undir 
endurnýtingu og endurvinnslu á fötum og öðrum textíl. Á síðasta ári var umtalsvert magn af fatnaði 
selt í Rauðakrossbúðunum en einnig fluttum við út 1115 tonn af fatnaði til endurflokkunar og 
endurvinnslu. Í ár stefnir í að magnið verði yfir 1300 tonn.

Fatasöfnun á höfuðborgarsvæðinu fer fram með samstarfi við SORPU sem hefur gengið mjög vel. 
Einnig er Rauði krossinn með 17 minni söfnunargáma sem flestir eru losaðir  vikulega en sumir allt að 
þrisvar í viku.

Samkvæmt upplýsingum frá SORPU er ljóst að enn henda Íslandingar miklu magni af fötum og textíl í 
ruslið. Rannsókn SORPU leiddi í ljós að um 4% heimilissorps er fatnaður og textíll. Þarna er því hægt 
að gera miklu betur varðandi endurnýtingu og endurvinnslu.

Hugmynd Rauða krossins er að fjölga litlu söfnunargámunum og færa þjónustuna nær borgurunum 
og auðvelda þannig þeim sem ekki eiga bíl eða treysta sér ekki af öðrum sökum á 
Endurvinnslustöðvar SORPU að koma notuðum fatnaði og vefnaðarvöru í endurnýtingu. Þvi varð 
okkur hugsað til grenndarstöðvanna.

Við óskum sem sé eftir samstarfi við Hafnarfjarðabæ hvað varðar að koma litlum fatasöfnunagámum 
á valdar grenndarstöðvar. Komi  þetta samstarf til greina, óskum við eftir fundi með þeim sem með 
málið fara og að næstu skref verði síðan tekin í framhaldi af því.

